
Krajem oktobra 1914. godine vojno, politicki i ekonomski oslabljeno
Osmansko carstvo uslo je u Prvi svjetski rat na strani Centralnih sila, s
nadom da bi na krilima njihove pobjede u ratu moglo ostvariti vlastiti
preporod i napredak u poslijeratnim godinama. Da bi se ulasku dala
odgovarajuca politicka i motivacijska osnova, sultan i halifa, Mehmed
Resad V proglasio je sveti rat - dzihad - i pozvao muslimane na borbu
protiv “zakletih neprijatelja islama’, zemalja okupljenih u silama An-
tante, a posredno i njihovih saveznika i pomagaca. DZihad se odnosio
i na muslimane Bosne i Hercegovine, koji su, boreci se u jedinicama
austrougarske vojske, ispunjavali svoju muslimansku duznost ucestvo-
vanja “imetkom i Zivotom” u svetom ratu. Ovaj rad govori o proglasenju
dzihada u Bosni i Hercegovini, sa posebnim akcentom na Okruzje tu-
zlansko, te entuzijazmu onovremene bosnjacke vjerske i gradanske elite
koja je lojalno i bespogovorno primila poziv halife na dzihad i pozvala
svoje sunarodnjake na svaku zrtvu za dobrobit kako Austro-Ugarske
monarhije, tako i muslimanskog ummeta u cjelini.

Kljucne rijeci: dzihad, Veliki rat, 1914., Osmansko carstvo, Bosna i
Hercegovina, sultan, halifa, Sejhul-islam, muslimani, vjera, politika,
lojalnost.

UvVOD

Za razliku od Drugog svjetskog rata, zbivanja u Bosni i Her-
cegovini za vrijeme Prvog svjetskog rata ostala su jo§ uvijek
nedovoljno rasvijetljena u historijskoj literaturi koja se bavi
savremenom historijom Balkana i dogadajima koji su pretho-
dili nastanku jugoslavenske drzave 1918. godine. Ako su vojna
i politicka dimenzija tih zbivanja donekle i dobile primjeren
historiografski tretman u studijama i ¢lancima jednog broja
autora,' nije to slucaj sa temama iz kulturne i socijalne histo-

1 Ovdje donosimo samo vaznije naslove: Hamdija Kapidzi¢, “Aus-

16 Proglasenje dzihada na podruéju OkruZja tuzlanskog, 1914. godine

rije, napose slozenim pitanjima iz oblasti
meduetnickih i medukonfesionalnih odnosa,
pitanjima vjerske i nacionalisticke mobiliza-
cije, pitanjima zlocina, stradanja i Zrtava,
izbjeglistva, promjena koje su trpile lokalne
zajednice u uslovima ratnog pustosenja,
pljacke, gladi i neimastine — sve ove teme jo$
uvijek ¢ekaju cjelovitu i sistemati¢nu nau¢nu
obradu, za koju, ¢ini se, bosanskohercego-
vacka historiografija jo§ uvijek ne pokazuje
potrebni interes. Sa kakvim prtljagom rat-
nog naslijeda su juznoslavenski narodi, uk-
ljuc¢ujuci narode Bosne i Hercegovine, usli u
Kraljevstvo Srba, Hrvata i Slovenaca 1918.
godine samo je jedno od pitanja koja uka-
zuju na vaznost izucavanja gornjih tema za
prodiranje u zbilju politicko-nacionalnih i
drustvenih odnosa u novostvorenoj drzavi.
Da li je i u kojoj mjeri bilo istine u tvrdnji
politicara Serifa Arnautovi¢a da medu naro-
dima/vjerama buduce jugoslavenske drzave
zjape nepremostive psiholoske, kulturne i

tradicijske razlike i da je dosta “mala Setnja
kroz nase $eher Sarajevo i kroz bijeli Zagreb
ili kroz Stolac i Petrinju pa da se na svakom
koraku oc¢igledno vidi grdna razlika i prilika,
i obicaja, i nacin[a] Zivota i svega drugog’?*
Kakvo raspolozenje su kod Arnautovic¢evih
sunarodnjaka stvarali, primjerice, napisi o
Prvom balkanskom ratu na stranicama lista
Narod, koji je, obuzet nacionalistickom eufo-
rijom, veli¢ao ratne napore srpske i crnogor-
ske vojske, a satanizirao Turke Osmanlije,
prenoseci u svom “narocitom izdanju” pro-
glas Odbora za prikupljanje priloga za Crveni
krst na celu sa Gligorijem M. Jeftanovi¢em u
kojem je stajalo kako su drustva Crvenog kr-
sta Kraljevine Srbije i Kraljevine Crne Gore
preuzela na sebe “duznost Kosovke djevojke,
da iz krvi vade junake ranjenike, da im vida
rane i ublazuje bolove”? I sam Bog poziva
Srbe Bosne i Hercegovine da pomognu svoju
bracu koja se junacki bore “za sjajniju budu¢-
nost Srbinovu”® Mada se u godinama pred

tro-ugarska politika u Bosni i Hercegovini i jugoslovensko pitanje za vrijeme Prvog svjetskog rata’, Godisnjak Is-
torijskog drustva Bosne i Hercegovine, 1X/1957, Sarajevo, 1958, 7-55; Ferdo Hauptmann, “Kombinacije oko drzav-
nopravnog polozaja Bosne i Hercegovine na pocetku prvog svjetskog rata’, Godisnjak Drustva istoricara Bosne i
Hercegovine, XI/1960, Sarajevo, 1961, 87-109; Nikola Petrovi¢, “Zajednicki austro-ugarski kabinet i jugoslovensko
pitanje 1912-1918.  u: Jugoslovenski narodi pred Prvi svetski rat, Srpska akademija nauka i umetnosti, CDXV1/61,
Beograd, 1967, 725-760; Bogdan Krizman, “Bosna i Hercegovina i jugoslovensko pitanje u 1918. godini’, Prilozi, In-
stitut za istoriju radni¢kog pokreta Sarajevo, br. 4, Sarajevo, 1968, 89-122; Milorad Ekmec¢i¢, Ratni ciljevi Srbije 1914,
Srpska knjizevna zadruga, Beograd, 1973; Luka Dakovi¢, PoloZaj Bosne i Hercegovine u austrougarskim koncepcijama
rjesenja jugoslovenskog pitanja 1914-1918., Univerzal, Tuzla, 1981; Bogdan Krizman, Hrvatska u Prvom svjetskom
ratu. Hrvatsko-srpski politicki odnosi, Globus, Zagreb, 1989; Milorad Ekmeci¢, Stvaranje Jugoslavije 1790-1918, knj.
2, Prosveta, Beograd, 1989; Zlatko Matijevi¢, “The Political Activities of Dr. Ivo Pilar on the Eve of the Demise of
the Habsburg Monarchy (1915-1918)  Pilar, Casopis za drustvene i humanisticke studije, god. I, br. 2 (2), Zagreb,
2006, 69-88; Marc Stefan Peters, “Koncepcije rjeSavanja juznoslavenskog pitanja Stjepana baruna Sarkoti¢a’, u: Me-
dunarodna konferencija Bosna i Hercegovina u okviru Austro-Ugarske 1878-1918, Zbornik radova, Filozofski fakultet
u Sarajevu, Sarajevo, 2011, 133-142; Dorde Miki¢, Austrougarska ratna politika u Bosni i Hercegovini 1914 - 1918.,
Nezavisni univerzitet Banja Luka, Banja Luka, 2011; Werner Schachinger, Bosnjaci dolaze. 1879. - 1918. Elitne trupe
u K. und K. armiji, Cambi, Lovran, 1996; Zijad Sehi¢, U smrt za cara i domovinu. Bosanci i Hercegovci u vojnoj orga-
nizaciji Habsburske monarhije 1878-1918., Sarajevo Publishing, Sarajevo, 2007; Adnan Jahi¢, “Bo$njaci u procesima
rjeSavanja jugoslavenskog pitanja u Prvom svjetskom ratu’, u: Vrijeme izazova. Bosnjaci u prvoj polovini XX stoljeca,
Bosnjacki institut — Fondacija Adila Zulfikarpasic¢a, Bosnjacka nacionalna zajednica za Grad Zagreb i Zagrebacku
zupaniju, Sarajevo — Zagreb, 2014, 69-140; Omer Hamzi¢, “Znacaj Prvog novembra za Bosnu i Hercegovinu u pri-
jelomnoj 1918, u: Prijelomne godine bosanskohercegovacke proslosti, Zbornik radova, knj. 1, Institut za historiju,
Sarajevo, 2021, 337-368.

2 “Miramur!”, Tre¢i list g. Serifa Arnautoviéa, Hrvatski dnevnik, br. 194, 30. kolovoz 1917, 1.

3 “Srpskom narodu Bosne i Hercegovine!”, Narod, br. 235 v), 9. (22.) oktobra 1912, 1. U srpskom listu Bal-
kanski rat vidljivo je predstavljanje Prvog balkanskog rata kao “namirivanja pravde” za izgubljeno Kosovo i oruda
obnove stare slave srednjovjekovne srpske drzave. Zati¢u se pojmovi Dusanov Bog, Osveceno Kosovo, Dusanov
grad Skoplje na Vardaru. Vidjeti: Balkanski rat u slici i rijeci, br. 1, Beograd, 20. januara 1913. Za Balkanske ratove

Proglasenje dzihada na podruéju Okruzja tuzlanskog, 1914. godine 17

Prvi svjetski rat nerijetko grlato zagovaralo
i dokazivalo bratstvo i zajednistvo bosansko-
hercegovackih naroda, uvid u neke od no-
vinskih polemika u predvecerje Velikog rata*
bacaju svjetlo na dubinu jazova koji su djjelili
stremljenja i interese onovremenih Srba, Hr-
vata i Bo$njaka i njihovih elita - u drzavi koja
je nastojala drzati pod kontrolom svoje razli-
Citosti i krize i uciniti ideju carstva odrzivom
i snaznom uprkos bujajuc¢im nacionalizmima
i glasovima protiv starog drustvenog poretka.

Ovaj ¢lanak bi mogao biti skromni podsti-
caj novim istrazivanjima koja bi nam pribli-
zila poglede na Veliki rat u Bosni i Hercego-
vini 1914. i nacionalno-politicke i drustvene
odnose u pokrajini ¢ije je stanovnistvo, odra-
nije je bilo poznato, imalo razli¢ita ocekiva-
nja od velikog ratnog okrsaja koji ¢e donijeti
smrt milionima ljudi i dramati¢no promije-
niti politi¢cku kartu Evrope. Nakon pocetne
suzdrzanosti, Osmansko carstvo je uslo u Ve-
liki rat na strani Centralnih sila (Njemackog
carstva i Austro-Ugarske), a osmanski vladar,
sultan/halifa, proglasio sveti rat - dzihad - i
pozvao sve muslimane u borbu protiv “zlo¢i-
nackih neprijatelja islama’, okupljenih u ta-
boru sila Antante (Britansko carstvo, Francu-
ska i Rusija), a posredno i njihovih saveznika,
ukljucujuci drzave o ¢ijim je osvajackim rat-
nim pohodima dvije godine ranije eufori¢no
pisalo spomenuto bosansko srpsko glasilo.
Duznost svetog rata se, dakako, odnosila i na
muslimane Bosne i Hercegovine, koji su tako
od konca 1914. ucestvovali u ratu na dvostru-
koj osnovi: kao podanici austrougarskog vla-
dara i kao pripadnici muslimanskog ummeta

kojeg je “zastupao” sultan/halifa u Istanbulu.
U ovom radu donosimo nekoliko biljeski o
proglasenju dzihada na prostoru Okruzja
tuzlanskog, na kojem je Zivjela brojna musli-
manska populacija i koji je bio u neposrednoj
blizini zemlje kojoj je Austro-Ugarska obja-
vila rat 1914. godine - Kraljevine Srbije.

U RAT PROTIV “NEPRIJATELJA
MUSLIMANA I HILAFETA™

Iako je medu osmanskom elitom 1914. bilo
ljudi naklonjenih saveznistvu sa Britancima,
realnosti medunarodnih i geopolitickih od-
nosa u Evropi nisu isle u prilog takvoj opciji.
Britanija je ve¢ bila zaposjela Kipar i Egipat
i osigurala svoj put prema Indiji. Saveznis-
tvo sa Britancima, sa druge strane, nije bilo
uskladivo sa teritorijalnim pretenzijama bri-
tanskog saveznika Rusije prema Osmanskom
carstvu, narocito u pogledu vodenih puteva
koji spajaju Crno sa Egejskim morem.’ Rusiji
su, kako istice Christopher Clark, kolaps i po-
djela Osmanskog carstva postajali “aksiomat-
ski element” njenog strateSkog promisljanja.
Upravo na temelju ovakvih stremljenja ruski
zvanic¢nici i ruska §tampa su Zucno reagirali
na vijest da je njemacki general-pukovnik
Otto Liman von Sanders postavljen za ko-
mandujuceg generala osmanskog Prvog ar-
mijskog korpusa, ¢ime je bio odgovoran i za
zadtitu Moreuza i samog Istanbula.® Nakon
godina vojnih poraza i smanjenja osmanske
drzavne teritorije, osmanska vlada se nadala
da ¢e temeljitom reformom ojacati svoje oru-
Zane snage, u svrhu cega je cjelokupna vojna
obuka i naobrazba predata u ruke njemackih

pogledati: Igor Despot, Balkanski ratovi 1912.-1913. i njihov odjek u Hrvatskoj, Plejada, Zagreb, 2013. Za zbivanja
u Bosni i Hercegovini za vrijeme Balkanskih ratova pogledati: Dzevad Juzbasi¢, Politika i privreda u Bosni i Her-
cegovini pod austrougarskom upravom, Akademija nauka i umjetnosti Bosne i Hercegovine, CXV1/35, Sarajevo,
2002, 459-473.

4 Vidjeti: Adnan Jahi¢, “Nacionalno-politicka orijentacija muslimanskih listova u Bosni i Hercegovini za
vrijeme austrougarske uprave (1906-1914)”, Historijska misao, Drustvo histori¢ara Tuzlanskog kantona, Odsjek za
historiju Filozofskog fakulteta Univerziteta u Tuzli, br. 4, Tuzla, 2018, 135-148.

5 Donald Quataert, The Ottoman Empire, 1700-1922, second edition, Cambridge University Press, Cam-
bridge - New York, 2005, 60.

6  Christopher Clark, The Sleepwalkers. How Europe Went to War in 1914, Harper Collins, New York, 2012,
338-339.

GRACANICKI GLASNIK 51/XXVI | PROSLOST



18 Proglasenje dzihada na podruéju Okruzja tuzlanskog, 1914. godine

vojnih savjetnika, $to je oblikovalo kontekst
ulaska Osmanskog carstva u rat na strani
Centralnih sila, krajem oktobra 1914. go-
dine. Iako se opcéenito smatra da je ovaj nje-
macki vojni angazman - narocito uloga Li-
mana von Sandersa — imao odsudnu ulogu u
uvlacenju neodlu¢nog Osmanskog carstva u
vrtlog Prvog svjetskog rata, neka istrazivanja
ukazuju da su Osmanlije usle u rat prije svega
da bi osigurale svoju politicku samostalnost
u odnosu na velike sile, vjeruju¢i da upravo
savezni$tvo sa Centralnim silama nudi naj-
ve¢u priliku za ostvarenje tog cilja.” Celni
ljudi mladoturskog rukovodstva Enver-pasa
i Talat-pasa, kao nositelji stvarne politicke
mo¢i u Osmanskom carstvu, vjerovali su da
bi se osiromaseno i nestabilno Osmansko
carstvo na krilima brze njemacke pobjede u
Velikom ratu moglo izvudi iz krize, obnoviti
se i ponovo ste¢i dostojno mjesto u evropskoj
porodici naroda i drzava.

Da bi se ulasku u rat osigurala odgovara-
juca politicka i motivacijska osnova, u drzavi
¢iji su stanovnici bili umorni od ratovanja, u
kojoj nije postojao Siroki konsenzus u pogledu
ratnog saveznistva sa Nijemcima, sultan Meh-
med Resad V pozvao je muslimane u sveti rat
- dzihad - nastavljajuci praksu svojih pret-
hodnika, koji su nerijetko svoje osvajacke i
svjetovne ciljeve zaogrtali ruhom vjerskog rat-
nog poduzeca. O proklamaciji dzihada se prvo
vijecalo, a zatim je pripremljena u formi pet
pravnih misljenja ili fetvi (fetwa), odobrena
od strane 29 vjerskih autoriteta, formalno
blagoslovljena od strane sultana, primljena

od strane c¢lanova osmanskog zastupnickog
doma, predstavljena na zatvorenoj ceremoniji
politickim, vjerskim i vojnim uglednicima 11.
novembra 1914., da bi je zatim, uz veliku po-
mpu, tri dana poslije, javno procitao zastitnik
fetve (fetwd-emin) Ali Haydar Effendi pred ve-
likom masom ljudi koja se okupila ispred dza-
mije Mehmeda Fatiha u Istanbulu.® Istog dana
je becki Neue Freie Presse na udarnom mjestu
prenio sultanov ratni manifest: poput lavova
jurisajte na neprijatelja, jer Zivoti tristo miliona
muslimana - koje putem svete fetve pozivam u
sveti rat — ovise o vasoj pobjedi! Prate vas Zelje
i molitve tristo miliona “nevinih i potlacenih
vjernika” koji se obracaju Gospodaru svjetova
oko Kabe, u dZamijama, u mesdzidima.® U
izjavi specijalnom dopisniku Berliner Tage-
blatta iz Istanbula Sejhul-islam Mustafa Hajri
optimisti¢no je najavio nesto poput totalnog
rata svih muslimana protiv “neprijateljskih
carstava’.'® Makar su Osmanlije i ranije, u ra-
zli¢itim prilikama, objavljivale dzihad “nepri-
jateljima islama”, dzihad 1914. bio je dodatno
problematican ima li se u vidu duboka umije-
$anost njemackih imperijalista i orijentalista u
njegovu afirmaciju i promociju, kao i ¢injenica
da su Osmanskim carstvom s pocetka Velikog
rata upravljali sekularisticki i prozapadnjacki
nastrojeni mladoturci - kojima je sveti rat,
ocigledno, bio tek vazan takticki korak kako
bi se mobilizirale religiozno nastrojene mu-
slimanske mase u svrhu predstojeceg ratnog
napora.

7 Niles Stefan Illich, German Imperialism in the Ottoman Empire: A Comparative Study, Doctoral dissertati-

on, Texas A&M University, USA, 2007, 188-189.

8 Mustafa Aksakal, “The Ottoman proclamation of Jihad”, u: Jihad and Islam in World War 1. Studies on the
Ottoman Jihad on the Centenary of Snouck Hurgronje’s “Holy War Mady in Germany”, ed. Erik Jan Ziircher, Leiden,

2016, 56.

9  “Verkiindigung des Heiligen Krieges., Neue Freie Presse, Nr. 18041, 14. November 1914, 1.

10 “Ve¢ znaju stotine hiljada hadZija, koji se kre¢u ka svetim mjestima iz Meke u Medinu, za donijetu fe-
tvu. Poput mikroba, napadat ¢e tijela neprijateljskih carstava, posebno Engleske i njihovih kolonija, neprestano i
posvuda razjedajuci njihovu kostanu srz, u Iranu, kao i u africkim kolonijama, zapovijed dzihada rastakat ¢e zilu

kucavicu nasih neprijatelja i svih koji ih podrzavaju; pa i onih koji bi u buduénosti mogli biti na vasoj strani.

PRip

Eine

Unterredung mit dem Scheich-iil-Islam?, Berliner Tageblatt, Nr. 584, 16. November 1914, 1.

“ZA POBJEDU AUSTRIJSKOGI
TURSKOG ORUZJA”

Poziv na sveti rat imao je odjek medu mu-
slimanima $irom svijeta, ukljucuju¢i musli-
mane Bosne i Hercegovine, koji su odmah
po njegovom objavljivanju pohrlili o¢itovati
svoje zadovoljstvo sultanovim aktom i pred-
stoje¢im vojnim savezni$tvom osmanskog
sultana i njihovog vladara, austrougarskog
cara i kralja Franje Josipa. Tuzlanski muftija
hafiz Ibrahim ef. Maglajli¢ “i ostali bosanski
odli¢nici” poslali su sultanu telegram u ko-
jem su ga uvjeravali da je vijest o ratu, $to ga
je sultan poduzeo “protiv tlacitelja Islama’,
obradovala srca svih vjernika, tim prije $to
je borba koju sultan zajednicki vodi “za za-
§titu ¢ovjecnosti i Islama” sa njegovim save-
znicima suverenima carom Franjom Josipom
i carom Vilimom II “probudila iz sna” sve

muslimane - pozivaju¢i ih da ispune svoju
duznost i sudjeluju u svetom ratu.'' Ovaj
narativ ¢e oblikovati raznolike patriotski in-
tonirane propagandne sadrzaje i oglasavanja
bosanskomuslimanske vjerske elite, koja je
odmah po zapocinjanju rata izrazila snaznu
i nedvojbenu podrsku Habsburskoj mo-
narhiji i pozvala sve bosanskohercegovacke
muslimane da ne zale Zrtve u borbi za cara
i domovinu."” Teziste narativa bilo je ¢vrsto
savezni$tvo izmedu austrougarskog vladara i
osmanskog sultana i halife kojim je, u imagi-
naciji onovremenih Bognjaka, sretno prevla-
dana neugodna dihotomija “privremenog” i
“stalnog” vladara i narodu data blagodat da
ga Stite moc¢ i slava dvojice vladara - kojim
iskazuju podanistvo kao bosanskohercego-
vacki zemaljski pripadnici (caru i kralju) i
kao muslimani (sultanu/halifi).!?

11 “Bosansko-hercegovacki muslimani i sveti rat”, Sarajevski list, br. 281, 4/17. novembar 1914, 2.

12 Vidjeti: Adnan Jahi¢, “Krug nade i razocaranja - bosanskomuslimansko vjersko vodstvo i Veliki rat
(1914.-1918.), Vrhbosnensia, Katolicki bogoslovni fakultet Univerziteta u Sarajevu, XIX, br. 2, Sarajevo, 2015,
301-318.

13 Vjerski i politi¢ki prvaci, demonstrirajuci svoje opoziciono drzanje prema okupacionoj upravi, nerijetko
su isticali nepovredivost sultanovog prava nad Bosnom i privremeni karakter austrougarske vladavine u okupi-
ranoj pokrajini. Karakteristican primjer insistiranja na sultanovom pravu nad Bosnom je Izjava (Takrir) hafiza
Sulejmana ef. Sarca, Muniba Korkuta i Saliha Alajbegovi¢a od 1. januara 1908., u kojoj je istaknuto da je sulta-
novo suverenstvo nad Bosnom i Hercegovinom “i dan danas netaknuto”, temeljem cega su stanovnici Bosne i
Hercegovine jo§ uvijek “podanici turskog carstva”. Vidjeti: Nusret Sehié¢, Autonomni pokret Muslimana za vrijeme
austrougarske uprave u Bosni i Hercegovini, Svjetlost, Sarajevo, 1980, 263. U zbirnom izvjestaju Zemaljske vlade u
Sarajevu od 17. septembra 1907. o proslavama stupanja na prijesto sultana Abdulhamida II navodi se kako su, kao
i u drugim mjestima, u Gracanici godi$njicu sultanovog stupanja na prijesto proslavili ne samo muslimani, nego
i pravoslavni Srbi. Posto su vlasti unaprijed zabranile ove proslave, mnogi gradani obiju konfesija bili su kaznjeni
globom. Takav slucaj se desio sa trgovcem iz Gracanice Tosom Ivanisevi¢em, koji je protiv uzete mu globe u visini
od 100 kruna podnio Zalbu Okruznom predstojniku u Tuzli. U Zalbi je navedeno da je car Franjo Josip “privremeni
gospodar ovih zemalja” (Bosne i Hercegovine), a da u Novopazarskoj konvenciji iz 1879. “razgovjetno pise” da se
¢inom okupacije ni najmanje ne krnje suverena prava Njegovog Veli¢anstva Sultana nad Bosnom i Hercegovinom.
Kao Sultanov “pravni podanik’, Ivanisevi¢ je ocijenio osudu nezakonitom i zatrazio povrat oduzetog novca. U
septembru 1908. vladin konfident je izvijestio iz Tuzle kako je u Carsinskoj dzamiji Mustafa ef. Demirovi¢ odrzao
govor u kojem je ushi¢eno govorio o 32. Dzulusi humajunu - 32. godi$njici stupanja na carski prijesto padisaha
Abdulhamida IT - te o Ustavu i proglasenim slobodama Turskog carstva, “a pod koje i mi spadamo i mi smo
njegovi podajnici a ne ovdasnjeg sadasnjeg vladara” Padisah Albdulhamid II jedini je pravi gospodar i vladar
muslimana Bosne i Hercegovine, a njima je braniti “naSe pravo i nase carstvo”. Svi bosanski muslimani trebaju
svesrdno zaiskati i zaplakati Allahu dz.§. “da nas Bog ovog jarma i du$manluka [austrijskog] izbavi”. Primjeri
navedeni u: Arhiv Tuzlanskog kantona (ATKT), Tuzla, Zbirka: Ispisi iz povjerljivih arhiva Okruzne oblasti u Tuzli
1878 - 1908. godine. Preveo i priredio: Vojislav Bogicevi¢. Br. 712 i br. 732. Nakon aneksije Bosne i Hercegovine,
a narocito poslije Balkanskih ratova, nije viSe bilo govora o “jarmu i duSmanluku”, a car Franjo Josip je nazivan
“istaknutim prijateljem muslimana”. Muslimanski list Vakat je poslije atentata na prijestolonasljednika Franju Fer-
dinanda i njegovu suprugu Sofiju pisao da je bosanskohercegovackim, a narocito sarajevskim muslimanima zao
“$to nam i ovaj put nijesu dopustili, da se mi pobrinemo za sigurnost Njegova i njezina Zivota, kao i onda, kad je
Njegovo Velicanstvo [car Franjo Josip] prije cetiri godine dolazilo u Bosnu. Onda nas je bilo 500, koji smo svojim

Odmabh po izbijanju rata u dZamijama $i-
rom Bosne i Hercegovine su ucene dove za
pobjedu Centralnih sila, a nakon ulaska Ve-
like Britanije u rat, 15. augusta 1914., u Ca-
revoj dzamiji u Sarajevu je, prema dogovoru
zemaljskog poglavara generala Oscara Poti-
oreka sa reisul-ulemom Dzemaludinom ef.
Caugevi¢em i vakufskim direktorom Serifom
Arnautovic¢em, poslije molitve za cara Franju
Josipa ucena i dova protiv Britanaca.'* Ista-
knuti publicista Hasan Rebac pisao je nakon
rata kako je ulaskom Osmanskog carstva u
rat na strani Centralnih sila pojac¢ana euforija
medu bosanskim muslimanima na nacin da
su oni bili svom duSom “za pobedu austrij-
skog i turskog oruzja”. U dovama po dzami-
jama molilo se za pobjedu nad Srbijom i nje-
nim saveznicima, a $iroki slojevi muslimana
su vjerovali da je sultan napravio ugovor sa
Austrijom da, u slu¢aju pobjede Centralnih
sila, Bosna i Hercegovina pripadne Turskoj."”

Svjesna vaznosti proglasenog dzihada kao
motivacijskog faktora u borbi svojih bosnja¢-
ko-muslimanskih vojnih obveznika, austro-
ugarska vlast je insistirala da se $iroke mase
§to bolje upoznaju sa sadrzajem i smislom
sultanovih odluka, dok je vladina $tampa o
osmanskim ratnim operacijama pisala kao
o “islamskom svetom ratu”. Nakon §to je
sluzbenim putem od $ejhul-islama Mustafe
Hajrija dobio fetvu i poslanicu o dzihadu,
reisul-ulema Causevi¢ je pozvao sve muftije
i uglednike u Sarajevo, a posebnom okruz-
nicom pozvao muftije i $erijatske sudije da
zapoc¢nu prikupljanje priloga za vojsku.'® U

petak, 11. decembra 1914., pred masom od
preko 3.000 ljudi koja je ispunila dzamiju,
harem i okolicu Begove dzamije u Sara-
jevu, nakon dzumanske hutbe i proucenog
aSera iz sure El-Feth (Pobjeda), reisul-ulema
Caugevi¢ se u svom sve¢anom odijelu sa Zu-
tom svilenom trakom oko ahmedije uspeo
na mimber i dostojanstveno procitao $Sej-
hul-islamovu poslanicu - u turskom origi-
nalu i u prijevodu na bosanski jezik - u kojoj
je, pored ostalog, stajalo:

Pravednim je sudom istorije utvrdeno, da je
Rusija zloc¢inacki neprijatelj Islama i neumitni
dusmanin Islama. Rusiji su se u tim njezinim
podlim ciljevima i zloc¢inackoj politici pridru-
zili jo$ Engleska i Franceska sa svojim pomoc-
nicima, podupiracima.

Njima svima je najglavnija svrha, da iz
ratnog pozara, Sto su ga svi skupa potpirili,
prospu otrovne iskre u srca svih Muhamedo-
vih sljedbenika i da uzdrmaju uzviseni islam-
ski hilafet.

Prema tome su oni iz zasjede svom silom
navalili i s kopna i s mora na Osmanlijsko
Carstvo i time pokazali, $to im je u dusi. Da
se osujete ove njihove namjere, koje zasijecaju
u opstanak Islama i da se BoZijom pomoci
posluzi jacanju, velic¢ini i napredovanju islam-
skog svijeta, izdane su uzvisene fetve o svetoj
duznosti dZihada, koja pada oplenito na sve
muslimane tijelom i imetkom."”

Nakon procitane poslanice reisul-ulema
Caugevi¢ je upoznao prisutne sa svojom
okruznicom muftijama, Serijatskim sudijama
i kotarskim vakufsko-mearifskim povjeren-

prsima ¢uvali Zivot Njegova Veli¢anstva i 500 napetih browninga ¢ekalo je samo da se ko makne pa da ga na koma-
de raznesemo”. “Atentat na prijestolonasljednika.’, Vakat, br. 143, 29. juni 1914, 1. Vidjeti takoder: Gazi Husrev-be-
gova biblioteka (dalje: GHB), Sarajevo, Arhiv Islamske zajednice (dalje: AIZ), Fond: Muftijstvo tuzlansko (dalje:
MT), 46/14. Muftija Maglajli¢ — Kabinetskoj kancelariji Njegova velicanstva, 1. juli 1914. Takoder: GHB, AIZ,
MT, 324-14 (53). Dopis Kotarskog vakufsko-mearifskog povjerenstva u Gracanici od 8. jula 1914. u vezi zahtjeva
muslimanske ehalije Gracanice da se odrzi “zagrobna dova” za umorene prijestolonasljednika Franju Ferdinanda
i njegovu suprugu.

14 Z.Sehi¢, U smrt za cara i domovinu, 90.

15 Hasan M. Rebac, “Srbi muslimanske vere u Bosni Hercegovini (politicka proslost)”, Letopis Matice srpske,
knj. 306, sv. 2-3, Novi Sad, 1925, 115-116.

16 Z.Sehi¢, U smrt za cara i domovinu, 110.

17 “Proglasenje dzihada u Bosni i Hercegovini.’, Sarajevski list, br. 306, 29/12. novembar/decembar 1914, 3.

stvima u Bosni i Hercegovini u kojoj je na-
veo da su bosanskohercegovacki muslimani
duzni odazvati se dzihadu i tijelom i imet-
kom te je izrazio zadovoljstvo $to je i njima
pruzena “ovaka zgodna prilika” da se, sluzeci
u hrabroj i junackoj vojsci Austro-Ugarske,
oduze imperativu dzihada. Prisutne je upu-
tio da mogu izvrsiti materijalni dzihad da-
vanjem milodara za “Hilali-Ahmer” (Crveni
polumjesec), ¢ime se pomaze “nasem uzvi-
$enom hilafetu”. Poslije zavrSene ceremonije
mnogi gradani su otisli u Rijaset da dadnu
svoj prilog za “Hilali-Ahmer”"®

Nakon $to je odrzana centralna ceremo-
nija proglasenja dzihada u Sarajevu, sli¢ne
svecanosti su bile uprili¢ene na lokalnim ra-
zinama, u okruznim i kotarskim sredistima,
uz prisustvo uleme i mjesnih uglednika ko-
jima je ova manifestacija bila nesvakidasnji
dogadaj. Sacuvana arhivska grada Islamske
zajednice baca svjetlo na svecanosti progla-
$enja dzihada na podrucju Okruga Tuzla.
Muftinski ured za Okruzje tuzlansko u Tuzli
uputio je 21. decembra 1914. godine proglas
Muslimanima grada i kotara Tuzle u kojem
ih je obavijestio da ¢e se 25. decembra 1914.
iza klanjanja dzume namaza prouiti u Car-
$§inskoj dzamiji u Tuzli uzvidene fetve sa pro-
klamacijom visokog Mesihata o dzihadu svih
muslimana, “pa tom prilikom ¢e se dzihad
(sveti rat) i za ovdasnje muslimane kao far-
ziajn (sveta duznost) proglasiti>'® Dva dana
kasnije, 23. decembra, okruzni muftija hafiz
Ibrahim ef. Maglajli¢ obratio se Mjesnom
vojnom zapovjednis$tvu u Tuzli sa molbom
da o predstojecoj svecanosti obavijesti voj-
nike muslimane, kako bi mogli “ovoj vjerskoj
svecanosti pristupiti’?® Program proglase-
nja dzihada u Tuzli bio je slican ceremoniji
u Sarajevu. Nakon hutbe i klanjanja dZzume

18  Isto.

namaza, koje je imao obaviti imam Carsin-
ske dzamije hafiz Zekerijja ef. Ibri§imovi¢,
planirano je ucenje sure El-Feth, a zatim
muftijino penjanje na mimber kako bi pro-
¢itao fetve i poslanicu visokog Mesihata. Svi
aranzeri su dobili posebna uputstva koja su
podrazumijevala da su, pored ostalog, sve
dzamije u gradu Tuzli, kao i sve vjerske i
vakufske institucije, morale biti oki¢ene ze-
lenim bajracima, a Carsinska dzamija imala
se temeljito ocistiti i pripremiti za dolaze¢u
svecanost, uklju¢ujuéi blagovremeno stera-
nje hasura i drugih cistih prostirki. Tacno
kada salla zau¢i iz vakufskog povjerenstva u
pravcu dZzamije imali su po¢i muftija Maglaj-
li¢c sa ilmijom, vakufskim povjerenstvom i
dzematskim medzlisom, zauzimajué¢i mjesto
oko mimbera, a do njih ostali svijet okrenut
licem prema mimberu. Po svrsetku ceremo-
nije “izlazi ehalija iz dZamije poredavsi se po
mogucnosti u dva safa sa dvije strane, dok
muftija izade iz dzamije i prode sa hejetom
u vakufsku dairu”. U dairi muftija sa odbo-
rom odmah zapocinje sa upisivanjem iane za
“Hilali-Ahmer”, te se pozivaju svi muslimani
da pristupe.?!

Istog dana kada je odrzana proslava pro-
glasenja dzihada u Tuzli, ceremonija u po-
vodu dzihada odrzana je u Gracanici, a na
osnovu Okruznice koju je muftija Maglajli¢
poslao svim kotarskim vakufsko-mearifskim
povjerenstvima na prostoru Okruzja tuzlan-
skog 18. decembra 1914. Tri dana nakon
odrzane svecanosti Kotarsko vakufsko-me-
arifsko povjerenstvo u Gracanici izvijestilo
je Muftinski ured za Okruzje tuzlansko da
je u Gracanici po imenovanom povjereniku
$erijatskom sudiji Huseinu ef. Joldi¢u “na
najdostojniji nac¢in dzihad javno u dzamiji
proglasen”. Povjerenstvo je primijetilo da je

19  GHB, AIZ, MT, 285/15. Proglas tuzlanskog muftije Maglajli¢a. Farzi ajn — islamska obaveza svakog mu-

slimana ponaosob.

20 GHB, AIZ, MT, 285/14. Slavnom mjesnom vojnom zapovjedni§tvu.

21  Isto. Proglas tuzlanskog muftije Maglajli¢a. Salla - u¢enje mujezina prije dzume. Ehalija — narod. Saf -
red. Daira — dvorana za primanje, skup, zbor. Hejet - odbor, grupa, drustvo. Iana - prilog.

“kako gradana tako i seljaka iz podrucja ovog
kotara sva sila kod proglasenja prisutno bilo”.
Dodalo je kako mu je, medutim, upalo u oc¢i,
“aigradana se je neugodno dojmilo”, da ni od
strane Kotarskog ureda ni inog ¢inovnistva
niko nije bio prisutan na ceremoniji, premda
ih je Povjerenstvo dopisom br. 520 od 23. de-
cembra 1914. pravovremeno “i blagohotnog
prisustvovanja i znanja radi obavjestilo”*
Muftinski ured je 9. januara 1915. poslao od-
govor Kotarskom vakufsko-mearifskom po-
vjerenstvu Gracanici u kojem je naveo kako
“upadica” u pogledu neprisustvovanja sluz-
benih osoba prigodom proglasenja dzihada u
Gracani¢kom kotaru ne daje osnove nikakvoj
sumnji, jer, kao prvo, tim ¢inom se muslima-
nima pruza najvece povjerenje, a, kao drugo,
istog dana, 25. decembra, “dogodio se je nji-
hov bozi¢, $to su ga kod svojih kuca slavili, te
im je vrlo tesko bilo prisustvovati [proglase-
nju dzihada]”. Konac¢no, dodao je Muftinski
ured, proglasenje dzihada “ujedno je vjerska
stvar, te nespada [sic] ni u kakve politicke
ceremonije”. Na kraju dopisa je istakao da je
doti¢ni Ured znao “da oni tom proglasenju
nece prisustvovati’, ali da, poznavaju¢i neke
kotarske predstojnike, nije Zelio da u slucaju
Gracanice ne budu u programu, makar ih u
samom okruznom sredistu Tuzli niko nije
obavijestio o ceremoniji.”?

Da je obja$njenje Muftinskog ureda u
Tuzli bilo osnovano potvrdio je slucaj Bije-
ljine, gdje je svecana ceremonija proglasenja
dzihada odrzana 12. februara 1915. godine,
dakle nekoliko sedmica kasnije u odnosu na
Tuzlu i druge kotareve, $to je omogucilo da
svecanosti prisustvuju i sluzbenici i zvanice
drugih vjera. Ovo odgadanje ceremonije,
izvijestilo je Kotarsko vakufsko-mearifsko
povjerenstvo u Bijeljini reisul-ulemu Cauge-
vi¢a i muftiju Maglajlica, desilo se uslijed ¢i-

njenice da se u decembru 1914. Bijeljina na-
lazila “u vrlo kriti¢cnom polozaju” te je skoro
sav svijet oti$ao iz grada i odselio se u druga
mjesta. Kada je doslo povoljno vrijeme sa-
stali su se ugledni bijeljinski muslimani i od-
lu¢ili da proglasenje dzihada u gradu obavi
potpredsjednik Povjerenstva Abdulah Latif
Buli¢,** s obzirom da je skoro cijelo vrijeme
rata gradski muderis bio odsutan iz Bijeljine.
Povjerenstvo je navelo da je “sve najljepse
ispalo” i da je Buli¢ svojim lijepim govorom
“upravo zadivio prisutne”. Proglasenju sve-
tog rata prisustvovala je “sila muslimana’, a
od inovjeraca bili su svi oficiri iz brigade sa
svojim starjeSinom general-majorom, kao
i oruznicki starjeSina i predstavnici ostalih
vojnih oblasti, dok je politicku oblast za-
stupao kotarski predstojnik baron Benko sa
svojim osobljem. Poslije ceremonije pristu-
pilo se sakupljanju priloga za “Hilali-Ahmer”
i odmah je preko 2.000 kruna “medu ovo
malo svijeta u Bijeljini skupljeno”. U odbor
za prikupljanje priloga su izabrani: nacelnik
Bijeljine Ibrahim-aga H. Salihovi¢, Salih-aga
Coli¢, Jusuf-aga Abdulahovi¢, Omer-beg
Salihbegovi¢, Zija-beg Pasi¢, Sulejman-beg
Mehmedbegovi¢, Ibrahim-beg Zulfikarpasic,
Mujaga Vodenicarevic¢ i Abdulatif Buli¢.”
Pozivi na dzihad “tijelom i imetkom” bili
su u skladu sa naporima bosanskohercego-
vacke Zemaljske vlade i drugih razina vlasti
koje su nastojale potaknuti Bosance i Her-
cegovce na maksimalnu zrtvu za “cara i do-
movinu’, a u ¢emu su ih podrzavale i vjerske
vlasti muslimana Bosne i Hercegovine. Tu-
zlanski muftija Maglajli¢ je 27. jula 1914. po-
zvao svu Bracu muslimane da “u ovom izni-
mnom stanju” (uocirata) budu neograni¢eno
privrzeni i lojalni “prama vladalackom domu
i prama upravi” i da se stavljaju putem Grad-
skog kotarskog ureda na raspolaganje vojnoj

22 GHB, AlIZ, MT, 520/14. Slavnom Muftijskom uredu za Okruzje tuzlansko.
23 GHB, AIZ, MT, 300/914. Otpremljeno 10. 1. 1915.

24  Na drugom mjestu: Abdulatif Buli¢.

25 GHB, AIZ, MT, 62. Proglasenje “Svetog rata” u Bijeljini.

upravi.® Spomenuti Gradski kotarski ured u
Tuzli je 31. jula 1914. uputio Okruznicu Svim
uredima i oblastima u Tuzli, Kreki i Lukavcu u
kojoj je istaknuta vaznost ispracaja “hrabrih
nasih sinova’, spremnih i¢i na ratiste da tamo
pokazu “kako se pobjeduje ili mre”. Nagla-
$ena je neophodnost grupnog promisljanja
i grupne Zrtve: “Ozbiljni su dani; ne pita se
vise za probitak pojedinca; ne pita se za Zi-
vot ili smrt; ali se pita za zajednicko dobro,
za najveci, §to posjedujemo: za domovinu!”?’
Uslijedile su ratne godine - duge i iscrplju-
juce — u kojim su bili na testu i imperativ sve-
tog rata, i muftijin poziv na lojalnost vladaru
i drzavi i poruka vlasti da je dobro domovine
vaznije od Zivota pojedinca.

UMJESTO ZAKLJUCKA. STA JE
BILO?

Stoljece izrazite historijske dinamike -
opisanim akterima u ovom ¢lanku donijelo
je rasplete koje je 1914. bilo tesko predvi-
djeti. Deset godina kasnije, 1924. godine,
drzava koja je proglasila dzihad, dugovje¢no
Osmansko carstvo, nije viSe postojala na
politickoj karti svijeta. Dovedena na rub
propasti poraznim ishodom Velikog rata,
zbrisana je sa lica zemlje od strane svojih
vlastitih drzavljana - pripadnika turskog na-
cionalno-oslobodilackog pokreta na celu sa
Mustafom Kemal-pasom koji su na njenim
razvalinama 1923. stvorili nacionalnu drzavu
turskog naroda - Republiku Tursku. “Uzvi-
$eni hilafet” viSe nije postojao. Ukinula ga
je Velika turska narodna skupstina u Ankari
1924. godine, u ime sekularnih vrijednosti
nove moderne Turske. Nije viSe bilo vjerske
vlasti koja je mogla izdavati obavezujuce fe-
tve i proglasavati dzihad. Osmanska dinastija
je protjerana iz Turske. Saveznika Osman-
skog carstva u Velikom ratu, Njemackog car-
stva i Austro-Ugarske, takoder viSe nije bilo
medu drzavama. Na njihovim ru$evinama

26  GHB, AIZ, MT, 64. Bra¢o muslimani!
27  GHB, AIZ, MT, 903 (71/914). OkruZznica.

nastale su politicki nestabilne i ekonomski
optere¢ene nacionalne drzave. Dinastije i
carstva su nestali u metezu ratne katastrofe
i revolucionarnog nasilja. Imperijalnu Ru-
siju je zamijenila boljsevicka drzava. General
Otto Liman von Sanders, nakon $to su ga Bri-
tanci drzali u polugodi$njem zatocenistvu na
Malti, temeljem optuzbi za ratne zlocine tur-
ske armije nad Grcima i Jermenima, vratio se
u Njemacku i napustio vojnu sluzbu. Bosna i
Hercegovina vise nije bila dijelom Habsbur-
$ke monarhije. Reisul-ulema Caugevi¢ i muf-
tija Maglajli¢ su ostali na svojim polozajima,
ali su sada bili vjerske starjesine u drzavi koja
je nastala na krilima pobjede drzave protiv
koje su se borili njihovi sunarodnjaci u Ve-
likom ratu - Kraljevine Srbije. Causevic je,
svejedno, imao vjersku i moralnu obavezu
da ostatke prikupljenog novca na “Hilali-Ah-
mer” odnese u Tursku i preda tamo$njim
vlastima, $to je izazvalo nezadovoljstvo i kri-
tike dijela javnosti u Kraljevini Srba, Hrvata i
Slovenaca. Evropom su “upravljale” drzave iz
pobjednickog ratnog saveza, teze¢i sacuvati
medunarodni poredak stvoren na nametnu-
tim ugovornim odnosima sa porazenim dr-
zavama i zemljama nastalim njihovim raspa-
dom. Samo do novog velikog zapleta.

SUMMARY
THE PROCLAMATION OF JIHAD IN
THE TERRITORY OF DISTRICT OF
TUZLA IN 1914.

At the end of October 1914, the militarily, politically
and economically weakened Ottoman Empire ente-
red the First World War on the side of the Central
Powers, with the hope that on the wings of their
victory in the war it could achieve its own revival
and progress in the postwar years. In order to give
the entry into the war an appropriate political and
motivational basis, the Sultan and Caliph Mehmed
Reshad V declared the holy war - jihad - and ca-

lled on Muslims to fight against “sworn enemies of
Islam” - countries gathered in the Entente forces,
and indirectly against their allies and helpers. Jihad
also referred to the Muslims of Bosnia and Herzego-
vina, who, fighting in the military units of the Au-
stro-Hungarian army, were fulfilling their Muslim
duty to participate “with property and life” in the
holy war. This paper talks about the proclamation

of jihad in Bosnia and Herzegovina, with special
emphasis on the Tuzla District, and the enthusiasm
of the then Bosniak religious and civic elite who
loyally and unconditionally accepted the caliph’s
call for jihad and called on his compatriots to every
sacrifice for the benefit of the Austro-Hungarian
monarchy, and the Muslim ummah as a whole.

Mirela Osmanhodzié, mag. engl. jezika i knjiZevnosti - 28 god.

